
Халық мұрасындағы өрнек өнерiнiң көркемдiк дамуының 

негiзгi мақсаты – бүгiнгi болмысты нақты, реалды бағалай бiлу 
жəне объективтi байыптау, өнердiң алуан саласындағы əрекет, 
т.б. уақыт пен заман талабына сай мейлiнше сергек қарау сол 
талап үрдiсiнен шығатындай қарекет жасау. Халық мұрасындағы 
ұлттық өнер көркемдiк дамудың нəтижесiнде туындағандықтан 
шығармашылықты жаңаша ойлауды қалыптастыру қажет. 

Ұлттық өрнек өнерiндегi рухани таным мен көркем 
шығармашылық – əлеуметтiк мəнi бар құбылыс. Өрнек өнерiнiң 
көркемдiк мазмұнына назар аударып қарасақ, көркем 
шығармашылықты жетiлдiру процесiнiң алғышарты ретiнде 
қабылдауымызға толық негiз бар. 

Алғышарт дегенiмiз – мынадай тұжырымның негiзi жəне ой 
тиянағының құрамды бөлiгi болып табылатын пiкiр [1]. 

Халық мұрасындағы ұлттық өрнек өнерiнiң рухани таным 
мен көркемдiк дамуы бiрден пайда болмайтынын, халық өнерiн 
ең бiрiншi зерттеу мен оның дəстүрiн игеруден басталатынын 
ескергенiмiз жөн. Қазыргi кезеңде өз ұлттық өнерiмiздi терең 
таныумыз (самосознание) – өткенiмiз бен бүгiнгiмiздi, 
болашағымызыд мейлiнше объективтi көркем шығармашылық 
тұрғыдан бағалау, байыптау. Мұнсыз халықтың сана-сезiмi 
(самосознание) оянуы мүмкiн емес. Ал, болашақ мамандардың 

сана-сезiмi оянбаған жерде жаңаша ойлау туралы сөз қозғаудың 
өзi қисынсыз. 

Өрнек өнерi – жалпы өзiнiң көркем шығармашылығында 
күрделi ұлттық «қолданбалы»  өнер, оның шығармаларында көп 
жағдайда үлгi, ою-өрнектерiнiң элементтерi (жеке бөлшектерi) 
бiрлестiк тауып жүйеленiп отырады.  

Өйткенi өрнек атаулының ұлы мақсаты, ең алдымен, 
заманауи көркемдiк рухани талаптарға жауап бере 
алатындығында. Ал халық мұрасының құдiретi, бəрiнен бұрын 
тарихи өткен құбылыстардың естелiгi, теңдесi жоқ ескерткiшi 
болуында екенi мəлiм. Қазiргi заман талабына лайық келу үшiн 
өрнек өнерiнiң көркемдiк дəстүрiне тиiстi «жаңарулар» керек 
болатыны осыдан. 

Халық мұрасындағы қолөнер шығармаларын өзiндiк өрнек  
нақышы орасан мол. Бұл – олардың өрнек өнерiн көркемдiк 
жинақтау принциптерiнен де, құрылысынан да, түрлi тəсiл 
амалдарынан да айқын көрiнедi. Ұлттық қолөнер 
шығармаларында кездесетiн оқиғалық, бейнелiк, түрлi 
өрнектердiң тiркестiк қайталанулары, қиял-ғажайып əсерлеудiң 
кең орын алатындығында жəне жасалған шығармалардың 
соншама қарапайым көрiнетiндiгi т.б. – осы айтылғандарға 
бiрден-бiр мысал.  

Ұлттық өрнек өнерi шығармашылығының ерекше қасиетi 
табиғилығында. Оның бойында ешқандай да жасандылық жоқ. 
Өрнек өнерiндегi шеберлiктi, көркемдiктi, əсемдiк пен көркемдік 
сұлулықты қабылдаудың шегi жоқ екенiн бiлемiз. Iздену мен 
көркем шығарманы қабылдай бiлуден iздегенiмiз жөн. 

Халық мұрасындағы өрнек өнерiндегi көркемдiк дамуында 
шығармашылық технологияның түрлiше мазмұны бар. Бiр 
жағынан шығармашылық технология өрнек өнерiндегi көркемдiк 
пайымдаулармен, екiншi жағынан шығармашылық iс-əрекеттердi 
даярлаумен тығыз байланысты. 

Қазақстан Республикасы орта бiлiм мемлекеттiк 
стандартында: «Ғылымның тез қарқынмен дамуы жəне жаңа 
технологиялардың енуiне сəйкес келетiн мамандыққа қойылатын 
талаптар өзгерiп, өмiрде 2-3 мамандықты меңгеру қажеттiлiгi 
туындайды» – деген мəселе қойылған. Бұл мəселенi шешуде 
шығармашылық технология болашақ мамандардың өрнек 

өнерiндегi көркемдiк əрекеттердi меңгеруге мүмкiндiк беретiнi, 
олардың интеллектуалдық; этикалық, рухани танымдық 
дамуының айқындалуын қамтамасыз етедi. 

Халықтың көркемдiк шығармаларында бейнелеу, бедерлеу 
елестерi тек қана өрнектер арқылы берiлiп қана қоймай, сол 
құбылыстардың мазмұны да өзара байланысып жатады. Мəселен, 
қазақтың ұлттық өрнектерiнiң көптеген түрлерi малға, малдың 
iзiне, сүйегiне, денесiне, өсiмдiктерге, жəндiктерге түрлi аңдарға 
тiкелей байланысты болып келедi. 

Өрнек өнерiнiң көркемдiк жанрлары, түрлерi осылайша 
бiрте-бiрте қалыптасады, көркемдiк формалар, қалыптар, олардың 
өзара сəйкестiгi мен байланысы анықталып, бертiн келе дəстүрлi 
өнер жолына айналады. 

Ұлттық рухани таным мен көне мұраларымызды қазiргi 
заман талабына сай оқып-үйрену жəне оны көркем 
шығармашылықтың жанды бөлшегiне айналдыру, оны нақтылы 
шығармашылық зердемен тану, əсiресе рухани танымдық-
көркемдік қасиеттерiн аша түсу кемелденуiмiздiң белгiсi. 

Бiз өрнек өнерi арқылы көркемдiк сезiнуден бастап ойлау 
биiгiне дейiнгi қиын жолдың үрдiсiн бағымдаймыз, онда 
бiртiндеп игерiлген көркем шығармашылық (өрнек формалары 
арқылы) өнер үлгiсiне айналады. Осы жолда ұлттық өрнек өнерiн 
көркем шығармашылық қалыптасуы бейнелеудiң маңызды ролi 
болады. 

Өрнек өнерiнiң асыл қасиетi сезiм мен ой тұтастығында 
жататынын, сонымен бiрге шығармашылық қуаттың құдыретi, 
əсiресе мазмұн мен форманың берiк бiрлiгiнен танылатынын тап 
басып, дəл көрсетуi. «Iшi алтын» (мазмұны), «Сырты күмiс» 
(формасы) əсем үйлесiмдiлiк пен нағыз сымбатты өрнек деп бiлiп, 
оны терең толғам мен жүйелi пайымдайды. «Қуатты ойдан бас 
құрап, ерекшеленiп шығатын» мазмұн көркем шығарманың бүкiл 
болмысынан байқалатын iшкi салалық қасиет болса, түр (форма) 
– сол мазмұнды тартымды таныта алар өрнек-өнерiндегi сан-
салалы амал-тəсiлдер. Қысқаша айтсақ, бейне, суреттiлiк, 
жарасымды пайымдау, тағы басқаларының «қиынан қиысуынан» 
келiп, өрелi өрнек қалыптасады. 

Осы жерден, өрнек элементтерiн жүйелеп, емiн-еркiн 
пайдалануға дейiн бiр-ақ қадам бар, ол «Қоршаған ортаны, 

болмысты ажарлап айшықтау» деп аталатын тылсым көркем 
шығармашылыққа бару ниетi де осы жерден басталады. 

Қандай да болмасын ғасырлар бойы өнер тəжiрибесiнен 
өткен көркемдiк құбылысын қамтамасыз ететiн екi заңдылық бар: 

1. Тұрақтылықты қамтамасыз ететiн (структуралық) 
байланыстар. 

Халқымыздың ұлттық өрнек өнерiнiң көркемдiк дамуындағы 
шығармашылық түрлермен танысу қазiргi заманғы дəстүрлi 
өнердiң шартты формаларының қалай қалыптасып, жетiлгендiгiн 
түсiнуге көмектеседi [2]. Сонымен бiрге осы күнге дейiн сақталып 
келген өрнек өнерiнiң көркемдiк жағынан дамуын қарастыру 
оның мəнiсi мен мағынасына, көркем шығармашылық қызметiне 
қатысты жақтарын айқындау тұрақтылықты қамтамасыз етедi. 

Өнертану мамандарының Б.Р.Қазыханова [3], Б.Т.Тұяқбаева 
[4], зерттеулерi ұлттық өнердiң осыған дейiн беймəлiм болып 
келген жұмбақ сырына назар аударып, өрнек əлементтерiнiң мəнi 
мен маңызын анықтауға жəрдемдеседi. 

2. Шығармашылық дамуды пайымдаушылық (композиция-
лық) өзгерiстi қамтамасыз ететiн бөлшектер арасындағы 
қайшылықтардың болуы. 

Өрнек өнерiнiң рухани танымы мен шығармашылық дамуы 
өрнектердiң жеке элементтерiн барған сайын жинақтап 
бейнелеуге, образды-таңбамен, имитацияны – символмен 
алмастыруға жетелейдi. Өрнек өнерiнде композициялық 
пайымдаушылықтың арнайы жүйесi болмағандықтан өрнектердiң 
шығармашылық ерекшелiктерiн – тұтас алғанда түрлi 
формалардың басымырақ дамығандығы. Бұл стильдiң форма 
жағынан алғанда құстың тұмсығына сондай-ақ антропоморфты 
образдармен көркемделген өрнек түрлерi болып табылады. 
Композициялық өзгерiстердi қамтамасыз ететiн тағы бiр 
ерекшелiк көптеген қолөнер бұйымдарындағы жануарлар 
пiшiндерi мен ирек сызық өрнектердiң түрлiше ойымышталып 
түсiрiлуi. 

Халқымыздың ұлттық өрнек өнерiндегi көркем 
шығармашылықты өз ерекшелiктерiне сай осы екi заңдылыққа 
бағына отырып, бiр жағынан халықтың этникалық тұтастығын 
қамтамасыз ететiн құрылымдық байланыс қызметiн атқарса, 
екiншi жағынан қамтамасыз ететiн көркем шығармашылық 

қайшылықтардың дербестiгiн сақтау қызметiн қалыптастыру 
керек.  

Мұндай жинақылық, əсте ойдан шығарылған емес, қайта   
көркемөнер шығармаларының жалпы идеялық ұмтылысына 
жауап беретiндей мейлiнше  көркемдiк тəсiл екенiн де атап 
өтуiмiз керек. 

Өрнек өнерiнiң басқа көркемөнер түрлерiнен, айталық 
бейнелеу өнерiнен басты айырмашылығы, тек өрнек түрiнде ғана 
орындалатындығында ғана емес. Оның өзiндiк бейнелеу əдiсi, 
атқаратын қызметi, көркемдеу тəсiлi мен құралдары бар.  

Егер қазақтың ұлттық өрнек өнерiн бiр-ақ ауыз сөзбен 
сипаттау керек болса, ойымызға бiрден «Жануарлар стилi» 
(«Зооморфизм») сөзi оралады. Жəне бұл табиғи нəрсе. Өрнек 
өнерiнiң көркем шығармашылығында хайуанат əлемiн таңдап 
алған көшпендiлердiң экспрессивтiк стилiнiң салтанаты кезiнде, 
оның эстетикалық мəн-мағынасы аса биiк өреге жетедi. Жабайы 
сымбат машығы бүкiл сахарада үстемдiк құрды, олар тудырған 
пайымдаулар өрнек өнерiнiң ең озық үлгiсi болғанын бiз 
жоғарыда айттық. 

Келесi кезеңде – барлық мəдениеттегiдей – тұтас бейненiң 
ыдырауы болды. Тұтас бейне бөлшекке  бөлiндi – ендiгi жерде 
бөлшек тұтастық орнына жүретiн болады. Қошқардың орнына – 
мүйiзi (қошқар мүйiз), түйенiң орнына өркешi – өркеш («өркеш»), 
құстың орнына – тұмсығы  («құстұмсық»), тышқанның орнына – 
iзi («тышқан iз») т.т. бейнеленетiн болады. 

Бүтiндi бөлшекке бөлу барысында, көркемдiк мағынаны 
иеленетiн iлкi əлем ретiндегi белгiнiң көркем шығармашылығы 
қалыптасты. Үнемi қайталау (осыған байланысты ыңғайлылық 
пен қарапайымдылық сипаттардың мəнi зор) ақыл-еске қайшы 
келмеу принципi бойынша бiртiндеп сұрыптау арқылы белгiлi бiр 
ою элементiне көркем шығармашылық дарытады. Мұны бiз 
көркем стилизациялау деп алдық. 

Мəселен, өрнектiң негiзгi бейнелеу əдiсi, оюды 
романтикалық дəрiптеу (идеялизациялау) мен күрделi көркем 
стилизация болып табылады. Рас, соңғы шығармашылық əдiстi 
бiз тек өрнек өнерiне тəн деп отырмыз. 

Бұл ойланатын нəрсе, өрнек дегенiмiз – ең алдымен халық 
даналығы деген сөз. Олай болса, оның əрбiр белгiсi қайталанбас 
тұлға. 

Көркем жинақтау (стилизациялау) ең алдымен өрнекке тəн. 
Онда адам баласындағы, жан-жануарлардағы жəне табиғи-
ғажайып көрiнiстер мен қилы əрекеттер көрiнiс тапқан. Сөйтiп, 
өмiрден гөрi өрнек өнерiндегi, ойда армандалған мiнез-құлық, iс-
əрекет, ғаламат жинақылық əрi зор тұлғалылық сипат бередi. 
Мұнда, бiр жағынан, iс-əрекеттi жинақтау, екiншi жағынан 
уақытты жинақтау, үшiншi жағынан шығармашылық ойды 
жинақтау бар. 

Қазақ халқының ұлттық өрнек өнерiнiң нақты формасын сөз 
ететiн болсақ, əрбiр өрнек баяғы бiр шеңберден шыға алмай 
қатып қалған нəрсе емес, көркемдiк тұрғыдан өзгерiп, жаңарып 
отыратын, барған сайын жаңа сапаларға молыға түсетiн құбылыс.  

Өрнек өнерiнде көркем шығармашылық танымға 
қызығушылықты дамытудың үш шарты бар: 

- өрнек мазмұнының жаңғыртылуы, берiлген тақырыпқа 
сəйкес өрнек түрлерiне жаңаша сипаттау, орындалған өрнекке 
тарихи бағдар беру, өрнектiң көркем шығармашылық мəнiн ашып 
көрсету жəне өрнек образын жүйелi бейнелеу; 

- болашақ мамандардың шығармашылықты меңгеруде өз 
бетiнше жұмыс iстеудiң əрқилы түрлерiне негiзделген көркемдiк 
тəсiлдердiң мəнiн ашып көрсету; 

- болашақ мамандардың шығармашылық қабiлеттерiн ұштау, 
олардың көркем шығармашылық мүмкiндiктерiне қолдау көрсету, 
қабiлеттi талап қою; 

Болашақ мамандарды өрнек өнерiндегi рухани таным мен 
шығармашылық iс-əрекетке даярлауда бiлiм беру мен өнердегi 
шеберлiктi жетiлдiруге ең алдымен көркем шығармашылықты 
меңгерудiң маңызды құралы əдiс-тəсiлдерi ретiнде осы 
əрекеттердi кеңiнен қолдануға болады. 

Болашақ мамандарға өрнек өнерiндегi рухани таным мен 
шығармашылық iс-əрекеттi қалыптастыруда əрбiр кезеңнiң айқын 
көрiнiс тапқан нəтижесi болады, бiрiншi кезеңде өрнек өнерiндегi 
көркем шығармашылықтың ойға қонымды, өрнек образы ұғымды 
тапсырма болып табылады; екiншiсiнде – көркемдiк идеяны өрнек 
арқылы шығармашылықпен iске асыру мүмкiндiгiне дейiн 

жеткiзу; үшiншiден – өрнек өнерiндегi көркем шығармашылықты 
практикалық iске асыру. Ал өрнек өнерiндегi рухани таным мен 
көркем шығармашылықтың нəтижесi деп, тек қана өрнек 
элементтерiн түрлендiру, жетiлдiру ғана емес сонымен өрнек 
өнерiндегi образды сомдау деп түсiну керек. 

Психологиялық аспект тұрғысынан алғанда өрнек өнерiндегi 
көркем шығармашылық қабiлеттердiң дамуы төмендегiдей негiзгi 
құралдардың болуымен қамтамасыз етiледi: ойлау операцияларын 
жинақтау қабiлетi (өрнек образын стилизациялау жəне өрнек 
элементтерiн көркемдiк жүйеге келтiру); көркем шығармашылық 
қабiлет; көркемдiктi қабылдау тұтастығы; өрнек элементтерiндегi 
ерекшелiктердi еске сақтау; өрнек түрлерiн көркемдiкпен 
нақыштауда, бұрынғы белгiлi тəсiлдердi түрлендiрiп жаңа өрнек 
элементтерiн таба бiлу т.б. 

Ұлттық өрнек өнерiнде елiктеу элементi айқын сезiледi, олар 
əр түрлi формадағы жануарлардың қимыл-дағдыларына жəне сол 
формаларды өрнек өнерiне айналдыруда шығармашылық iс-
əрекеттерге елiктеуге негiзделген. Өрнек өнерiндегi көркемдiк 
образға елiктеуге «əсемдiк» деп аталатын шығармашылық iс-
əрекетiнiң бiр байланысы бар екенiн көремiз. 

Демек, болашақ мамандардың өрнек өнерiндегi рухани 
таным мен шығармашылық iс-əрекетiнiң дамуы, өрнек өнерi 
саласындағы бiлiмдi, шеберлiктi, көркемдiктi меңгеруде ғана 
емес, сонымен бiрге көркем шығармашылық образдың айырықша 
санасының дамуына байланысты. 

Ал, өрнек өнерiмен – түрлi реңктерге тəн көркем 
шығармашылық ойдың дамуы еңбек процесiнде мүмкiн болады. 
Адам көркем шығармашылықтың қиындығы мен қызығын бiрдей 
бастан кешiп, кəсiби шеберлiк кедергiсiн жеңуге белгiлi бiр 
дəрежеде үйренгенмен, iс тəжiрибе арқылы ғана өрнек өнерiндегi 
түрлi формалардың шын мəнiнде не екенiн ғана түсiндiредi. 

Қазiргi заманғы психологиялық əдебиетте тұлға 
шығармашылығының құрамды бөлшектерден, тұжырымдар мен 
деңгейлер жинағы алдын ала белгiсiз болғанда, мəселенi 
шығармашылықпен шешу үшiн дəйектi түрде орындауды қажет 
ететiн психофизиологиялық сапалардың жиынтығын айтады. 

Шығармашылық əрекеттегi ойлану процесiн көркем 
шығармашылықтың дербес түрiнен ерiктi түрде таңдап алынатын 

iс-əрекетке айналуын айтамыз. Бiздiң пiкiрiмiзше көркем 
шығармашылыққа толық анықтама беру мүмкiн емес, мұның 
себебi – шығармапшылық  əрекеттердiң  көптiгiнде ғана емес, 
сонымен бiрге шығармашылық iс-əрекеттердiң құрамы ұдайы 
тұрақты, бiр қалыпты болмайтындығында. Мысалға, ұлттық 
өрнек өнерiнiң символдық сипатын, оның шарттары мен бейнелеу 
тiлiн жəне идеялық мазмұны мен формасын суретiнiң 
натуралистiк əдiспен бейнелеуi мүмкiн емес, күрделi идеялар мен 
ұғымдарды  пластика тiлiмен мəнерлеу мiндетi тұрады.  

А.М.Леонтьев шығармашылықты оның көркемдiк 
қалыптасуы жөнiнен дүниеге қоғамдық қатынастарының, сан 
алуан əрекеттер жиынтығымен iске асырылатын əрекеттердiң 
жиынтығы ретiнде қарастырылады. «Бұл арада, – деп атап 
көрсетедi автор, əрекеттер, операциялар, психологиялық 
функциялар немесе осы функциялардың блоктары емес, нақты 
көркемдiктiң жеке шығармашылыққа психологиялық талдау 
жасауға басшылыққа алынатын өлшемдерi болып табылатын 
əрекеттерi» [5]. 

Бұл қағида өрнек өнерiндегi көркемдiктi түсiнуге жəне оны 
шығармашылық нақтылығын айқындауға жол ашады. Көркем 
шығармашылықты зерделеуге мұндай көзқарас болашақ 
мамандардың өрнек өнерiндегi көркем шығармашылықты 
қалыптастыру проблемасын зерттеушiлер үшiн маңызды, ал 
өрнек өнерiндегi түрлi көркемдiк əрекеттердi орындауға 
дайындықты қалыптастыру оның құрамдас бөлiктерiнiң бiрi 
болып табылады. 

Алайда, болашақ мамандардың өрнек өнерiндегi рухани 
таным мен шығармашылық iс-əрекеттердi меңгеруге 
психологиялық ерекшелiктерiн елемеудiң өзi дұрыс емес, өйткенi 
өрнек өнерiнде көркем образды элементтердi жəне түрлi ұлттық 
реңктерiн көркемдiк қалыптасу əрекетiнiң негiзiнде осы 
ерекшелiктер болады. Г.Клаустың еңбектерiнде де саналы 
əрекеттердiң субъектiсi ретiндегi көркемдiкке көзқарас бейне-
ленген [6]. Осындай көркемдiк көзқарастардың астарында iс 
жүзiнде үш сипат аңғарылып тұрады: бiрiншi болашақ маман-
дарға өрнек өнерiндегi шығармашылық iс-əрекетте көркемдiк 
көзқарастардың белгiлi бiр жүйесiнiң қалыптасатындығы; екiншi, 
көркемдiк құндылықтардың əрқайсысын сезiмталдықпен 

меңгерудiң үйреншiктi нысандарына айналған шығармашылық-
тың дамуы; үшiншi, көркем шығармашылықты меңгеруге аянбай 
еңбек ету, көркемдiк тəсiлдердi меңгеру жəне шеберлiктi дамыту 
[7]. 

Шығармашылықты дамытуға деген қабілеттiлiктердi 
психологиялық еңбектерде, шығармашылықты дамытып, оқытып 
үйретуде болашақ маманды, оның жеке əлеуметтiк бағыттардағы 
тұлға ретiнде дамыту қажеттiлiгiнен шығатынына негiзделедi 
жəне өнердi дамытудың қазiргi заманғы мазмұн құрамына 
байланысты болады. 

Шығармашылық iс-əрекеттердiң құрамы бойынша едəуiр 
материалдар жинақталған, ол қалыптасу жəне даму кезеңдерiн 
бөлiп көрсетуге  мүмкiндiк бередi. 

Түрлi реңктердiң үйлесiмдiлiгi мен өрнектердiң əсем 
формаларына, көркем шығармашылықпен сүйсiне эмоциалық 
əсерлену, сайып келгенде, ырғақ пен симметрияны сезiнушiлiктен 
туған эстетикалық əсерлену ретiнде көрiнедi: ол шығармашылық 
қызмет процесiнде қалыптасады, өйткенi көркем шеберлiктi 
меңгеру қашан да қалыптасатын процесс, өйткенi көркем 
шеберлiк  қашан да образды ойлаудың өте дəл əрi ырғақты 
болуымен жəне анағұрлым дəлiрек, күрделi формалардың пайда 
болуымен байланысты. 

Өрнек өнерiндегi рухани таным мен көркем шығармашылық 
психология тұрғысынан алғанда адам қол жеткiзген формалардың 
мiнсiз дұрыстығымен қоса, оның эстетикалық сезiмiнiң 
қалыптасуына əсер ететiн басқа да қасиетi бар. Адамның ойынан 
шыққан түрлi өрнек формалары – табиғатқа қатыстылығы 
жөнiнен алғанда  бұл əрқашан жаңа форма болады, ол табиғатпен 
салыстырғанда ерекше, өрнектiң түрленуiнде табиғи формадан 
мұндай алшақтық, ерекшелiк əрбiр жаңа, анағұрлым 
жетiлдiрiлген өрнектер пайда болған сайын түрленiп тереңдей 
түседi. Өрнек өнерiндегi ырғақты дəлме-дəл дұрыс қалыптасқан 
формаларды, жалпы көркемдiктi сезiнудi тек эстетикалық 
əсерлеудiң байланысымен ғана емес, сонымен бiрге белгiлi бiр 
көркем шығармашылық жолмен стилизациялау ою-өрнек 
элементтерiнiң бiркелкi алмасып отыруынан жəне бөлшектерiнiң 
тұрақты арақатынасын шебер қайталап отыру түрiнде бейнелеген 
графикалық символдардан байқалатын көркемдiк идеясымен де 

байланысты. Мұндай көркемдiк идеялардың табиғаты ырғақ пен 
симметрияның өзiнен-өзi көрiнетiн толып жатқан белгiлерiмен 
түйсiк арқылы байланысуы мүмкiн, бiрақ ол тек адамның 
мақсатты образды ойлауы нəтижесiнде ғана көркемдiк түрге енiп, 
саналы өрнекке айналады. 

Как много мы знаем о своей стране с точки зрения 
изобразительного искусства? Задаемся ли мы вопросами о том, 
когда подумали впервые о вечной связи истории и искусства. 
Конечно, самыми яркими впечатлениями человека остаются его 
воспоминания из детства. Рассматривая картины известных 
казахстанских художников советского периода А.Кастеева, 
Н.Хлудова, А.Галымбаевой,  К.Тельжанова, понимали, что писали 
они о нашей казахской жизни, самобытной, мощной и 

